
Mayfair 2009

Il-Kunsill taz-Żgħażagħ flimkien mal-Kunsill tan-Nadur ser jorganizzaw Mayfair li ser issir mill-1 sat-3 ta’ Mejju 2009.  Din ser issir fi Pjazza San Pietru u San Pawl u ser tikkonsisti minn Book Fair, attivitajiet għat-tfal u entertainment.

Bħala parti minn din il-fiera in-Nadur Youth Council qiegħed jorganizza kompetizzjoni tal-ktiba għal dawk l-Għawdxin kollha minn sittax-il sena ‘l fuq, li jixtiequ l-opportunita sabiex juru it-talent tagħhom. Kull kontestant irid jikteb xogħol oriġinali li jista' jkun f'forma ta’ poezija jew proza. Il-limitu ta' kliem huwa bejn 500 u 800 kelma.
Ix-xogħolijiet ser jiġu evalwati minn ġurija magħżula li jiffurmaw parti mill-Kunsill Nazzjonali tal-Ktieb. It-titlu tax-xogħol huwa: 'Il-Ktieb: Ilbierah, Illum,.....U Għada?'.
Il-finalisti jkunu magħrufa fl-aħħar jum ta l-attivita 'Mayfair' li ser issir ġewwa n-Nadur bejn l-1 u t-3 ta' Mejju 2009. Il-premju ta’ l-ewwel post huwa Monopoly Malta, filwaqt li għat-tieni u t-tielet post ser ikun hemm vawċers li jissarrfu mingħand l-aġenti tal-kotba preżenti għall-book fair. Ix-xogħolijiet finalisti ser jinqraw fil-pubbliku.
Tliet kopji tax-xogħol iridu jaslu l-Kunsill Lokali tan-Nadur,triq it-Tramuntana, Nadur, Għawdex, NDR 1222 sa mhux aktar tard mill-Erbgħa 8 t'April, 2009. Impotanti li l-isem fuq ix-xogħol ikun nom de plume u jkun hemm l-isem propju u d-dettalji tagħkom ma l-envelop. Ix-xorti t-tajba lill-parteċipanti kollha.
Skema għall-Inizjattivi Sportivi għall-Kunsilli Lokali – “Adults on the Move”

Il-Kunsill Lokali tan Nadur ser jorganizza attivita sportiva għall-adulti li għandhom minn 35 ’lfuq.  Din ser issir darba fil-ġimgħa fin-Nadur.  Dawk interressati għandhom jinkitbu fl-uffiċċju tal-Kunsill sa nhar il-Gimgħa 3 t’April.
Tagħrif mill-Proġett ta’ Tiswija tal-Pets u Qtates tat-triq
Gozo SPCA huma konxji li xi wħud mill-qtates tat-triq li diġa ġew ibbukkjati sabiex issirilhom l-operazzjoni tat-tiswija, jeħtieġ qabel xejn jiġi maqbuda.   Fil-fatt membri tal-Gozo SPCA dalwaqt jikkuntattjaw lil dawn il-persuni li jieħdu ħsiebhom.   Hu mportanti li r-residenti kollha tan-Nadur ikunu jafu li jistgħu japplikaw għall-vouchers sabiex qtates li jiġru barra ssirilhom l-operazzjoni tat-tiswija.  Min-naħa tagħhom, il-Gozo SPCA jieħdu ħsieb li jaqbdu u jitrasportaw dawn il-qtates għall-operazzjoni tat-tiswija; u jreġġgħuhom lura fil-jum ta’ wara.
Resident partikulari kellu xortieh tassew tajba għaliex x’ħin il-vet kien qed jagħmel l-operazzjoni tat-tiswija fuq il-pet tiegħu sab li kellha tumur fl-ovarji.  Nistgħu għalhekk nikkonkludu li l-operazzjoni tat-tiswija salvat il-ħajja ta’ din il-qattusa.
Sfortunatament, mhux l-istess jista’ jingħad għar-rispons tal-pubbliku min-naħa tas-sidien tal-klieb.  Ħdax-il kelb biss li s’issa ġew miktuba sabiex jiġu msewwija.  X’ħasra!  
Tajjeb li nifhmu darba għal dejjem li mhu veru xejn li l-klieb jeħxinu u jsiru għażżenin meta ssirilhom l-operazzjoni tat-tiswija.  Il-klieb tal-SPCA huma kollha msewwija u madankollu huma b’saħħithom ħafna, kif wieħed jista’ jara fil-wirja li tinsab fl-uffiċċju tal-Kunsill Lokali.  
Imma għaliex l-operazzjoni tat-tiswija hija daqstant importanti?  Dan għaliex it-tiswija tal-klieb irġiel u nisa tħarishom u tipproteġihom mill-marda tal-kancer li tiżviluppalhom fl-organi riproduttivi tagħhom; kif ukoll tbiegħed il-periklu mill-kelbiet li taqbadhom il-marda tal-pyometra – infezzjoni tant serja fil-ġuf tal-kelba li tista’ toqtolha.
Barra min hekk, nafu li l-kelbiet (specjalment dawk ta’ razza mħallta) meta jinzerta l-istaġun tagħhom ikollhom ħafna rwejjaħ xejn sbieħ u jħammġu aktar fit-triqat kollha fejn jimirħu.  L-operazzjoni tat-tiswija ssolvi kompletament din il-problema li sikwit naraw madwarna.

L-istess jgħodd għall-klieb irġiel li tarahom iħufu ’l hawn u ’l hemm ifittxu l-kelbiet qalb it-toroq u jaġixxu fuq l-istint naturali tagħhom.  Dan ma għandux ikun!  M’ilux wisq, il-Gozo SPCA ġew msejħa sabiex iwaqqfu numru ta’ klieb li kollha kienu mdawwrin ma’ kelba waħda; dan biex ma nsemmux ukoll li dawn il-klieb kienu aggressivi wkoll għar-residenti kollha li jgħaddu minn hemm.  Din hija raġuni oħra valida għaliex l-operazzjoni tat-tiswija tal-klieb hija daqstant importanti u għalhekk meħtieġa.
   
Bħala SPCA, nixtiequ nfakkru lil kulħadd li l-vouchers tat-tiswija huma validi għal xahar (bl-eccezzjoni ta’ meta l-qtates ikollhom l-frieħ).  Għalhekk jekk jogħġobkom, nitolbukom tużaw il-vouchers qabel ma jiskadu.  Jekk ikollkom xi diffikultajiet fuq kwalunkwe aspett tal-operazzjoni tat-tiswija, tistgħu ċċemplu lil Betty Berry fuq in-numru 99807067, li żgur tgħinkom mill-qalb.
Fl-aħħar u mhux l-inqas tajjeb li niftakru li dan il-proġett qatt ma seta’ ikun possibli mingħajr il-fondi ġentilment mogħtija mill-Blue Cross – Britain’s Pet Charity (qtates) kif ukoll ITV Grenzenlos, Ġermanja (klieb).  Tajjeb li tkunu tafu li kull operazzjoni tat-tiswija fuq qattusa tiswa’ €40 filwaqt li fuq qattus tqum €20.  L-operazzjoni tat-tiswija fuq kelba tqum sa €100, dejjem jiddependi mill-piż u dan ikun jinkludi wkoll micro-chip li permezz tiegħu l-kelba tiegħek tista’ tkun identifikat f’każ li tintilef.  Ikun għalhekk verament pass għaqli li kull cittadin minn dan ir-raħal sabiħ tan-Nadur jaħtaf l-okkażjoni u jħares u jtejjeb is-saħħa tal-pets tiegħu jew tagħha... u dan kollu mingħajr ebda ħlas!

